  ՀԻՄՆԱՎՈՐՈՒՄ 

«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2013 ԹՎԱԿԱՆԻ ՄԱՐՏԻ 21-Ի N 271-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Անհրաժեշտությունը
   

	
	ՀՀ կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության  2013 թվականի մարտի 21-ի N 271-Ն որոշման մեջ փոփոխություններ եվ լրացումներ կատարելու հանգամանքով` 

ա/ Հողի հարկ վճարող ֆիզիկական և իրավաբանական անձանց հողի հարկի վճարման մասով` ծրագրում ընդգրկված համայնքների ցանկն ավելացնելու ՀՀ Տավուշի մարզի Այգեհովիտ և Սևքար համայնքներով` համապատասխան 3,093.0 և 5,007.8 հազ. դրամներով, ընդամենը` 8,100.8 հազ. դրամով:
բ/ Օգտագործված ոռոգման ջրի դիմաց ֆիզիկական և իրավաբանական անձանցից վարձավճարների նկատմամբ 50 տոկոս զեղչ կիրառելու մասով` ջրօգտագործողների ընկերությունների սպասարկման տարածքում ընդգրկված համայնքների ցանկն ավելացնելու ՀՀ Տավուշի մարզի հետևյալ համայնքներով`
1) Ոսկևան` 1,375.0 հազ. դրամով,
2) Կոթի` 2,200.0 հազ. դրամով,
3) Բաղանիս` 285.5 հազ. դրամով, 
4) Ոսկեպար` 171.5 հազզ/ դրամով, 
5) Դովեղ` 114.0 հազ. դրամով, 
          ընդամենը 4,146.0 հազ. դրամով:

Ընդհանուր առմամբ` 2013 թ-ին ծրագրով նախատեսված գումարը կավելանա 12,246.8 հազ. դրամով:



	2.
	Ընթացիկ վիճակը և խնդիրները



	
	     Հայաստանի Հանրապետության պաշտպանության նախարարության կողմից ներկայացված մարտական գործողությունների հետևանքով չօգտագործվող և վերջին հինգ տարիների ընթացքում հակառակորդի կողմից հողատարածքների գնդակոծման դեպքեր ունեցող ՀՀ Տավուշի մարզի սահմանամերձ համայնքների հողի հարկ վճարող ֆիզիկական և իրավաբանական անձինք և ջրօգտագործողների ընկերությունների սպասարկման տարածքում ընդգրկված ՀՀ Տավուշի մարզի նշված համայնքների ոռոգման ջուր օգտագործող ֆիզիկական և իրավաբանական անձինք դժվարանում են վճարել իրենց հողի հարկը և օգտագործված ոռոգման ջրի վարձավճարը: Համայնքները և ջրօգտագործող ընկերությունները, չհավաքագրելով նշված գումարները չեն կարողանում կատարել իրենց ծրագրերը և խնդիրները: 


	3.
	Տվյալ բնագավառում իրականացվող քաղաքականությունը


	
	     Տվյալ բնագավառում իրականացվող քաղաքականությունն ուղղված է սահմանամերձ տարածաշրջանների պաշտպանունակության բարձրացմանը և դրանց սոցիալ-տնտեսական զարգացմանը:


	4.
	Կարգավորման նպատակը և բնույթը



	
	     Հայաստանի Հանրապետության պաշտպանության նախարարության կողմից ներ​կայաց​​վող` մարտական գործողությունների հետևանքով չօգտագործվող և տվյալ տարվան նա​խորդող վերջին հինգ տարիների ընթացքում հակառակորդի կողմից գնդա​կոծման դեպ​քեր արձանագրված հողատարածքներ ունեցող սահմանամերձ համայնք​նե​րի (այսուհետ` ծրա​գրում ընդգրկված համայնքներ) հողի հարկ վճարող ֆիզիկական և իրա​վաբանական ան​ձանց, ինչպես նաև ջրօգտագործողների ընկերությունների սպա​սարկ​ման տարածքում ընդ​գրկված այդ համայնքներում ոռոգման ջուր օգտագործող ֆիզիկական և իրա​վա​բա​նա​կան անձանց պետական աջակցություն ցուցաբերելն է, որի արդյունքում առա​վել նպաս​տա​վոր պայմաններ կստեղծվեն նշված համայնքների բնակիչների համար, ինչը կնպաստի սահ​մանամերձ համայնքների հողերի արդյունավետ օգտագործմանը, գյու​ղա​տնտեսական մթերք​ների արտադրության ծավալների և գյուղացիական տնտեսու​թյուն​նե​րի եկամուտների ավելացմանը:           

     Հայաստանի Հանրապետության սահմանամերձ տարածաշրջանների պաշտպանունակության բարձրացումը և դրանց սոցիալ-տնտեսական զարգացումը, ծրագրում ընդգրկված համայնքների սոցիալ-տնտեսական կայուն զարգացման հիմքերի ստեղծումը, համալիր միջոցառումների իրականացման միջոցով դրանց ամրապնդումն ու կայուն զարգացման ապահովումը: 


	5.
	Նախագծի մշակման գործընթացում ներգրավված ինստիտուտները և անձինք

	
	     ՀՀ տարածքային կառավարման նախարարություն, ՀՀ տարածքային կառավարման նախարարության ջրային տնտեսության պետական կոմիտե, Տավուշի մարզպետարան:


	6.
	Ակնկալվող արդյունք

	
	     Որոշման նախագծի ընդունման արդյունքում առավել նպաստավոր պայմաններ կստեղծվեն նշված համայնքների բնակիչների համար, ինչը կնպաստի սահմանամերձ համայնքների հողերի արդյունավետ օգտագործմանը, գյուղատնտեսական մթերքների արտադրության ծավալների և գյուղացիական տնտեսությունների եկամուտների ավելացմանը:


	7.
	Այլ տեղեկություններ (եթե այդպիսիք առկա են)


	
	                                                   ՏԵՂԵԿԱՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2013 ԹՎԱԿԱՆԻ ՄԱՐՏԻ 21-Ի N 271-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 


	1.
	Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի  Հանրապետության  կառավարության  2013 թվականի մարտի 21-ի  N 271-Ն որոշման մեջ փոփոխություններ եվ լրացումներ կատարելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ, լրացումներ կատարելու անհրաժեշտություն չի առաջանում:


	2.
	Միջազգային պայմանագրերով ստանձնած պարտավորությունների հետ համապատասխանությունը
    «Հայաստանի  Հանրապետության  կառավարության  2013 թվականի մարտի 21-ի  N 271-Ն որոշման մեջ փոփոխություններ եվ լրացումներ կատարելու մասին» ՀՀ կառավարության որոշման նախագծով սահմանված դրույթները համապատասխանում են միջազգային պայմանագրերով ստանձնած պարտավորություններին:



	
	


ՏԵՂԵԿԱՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2013 ԹՎԱԿԱՆԻ ՄԱՐՏԻ 21-Ի N 271-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ՓՈՓՈԽՄԱՆ ՎԵՐԱԲԵՐՅԱԼ
           «Հայաստանի  Հանրապետության  կառավարության  2013 թվականի մարտի 21-ի  N 271-Ն որոշման մեջ փոփոխություններ եվ լրացումներ կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեի եկամտային և ծախսային մասերում փոփոխություններ չեն սպասվում:

